
	!! Jai Mata Di !!


	Bhajan 
	Mela Maa Navratron Ka Mela

	Album 
	Sheranwali Ka Sancha Darbar

	Artists 
	Narender Chanchal


	Written Verses of Meri Maiya Bhajan

	

	Mela Mela Mela Maa Navratron Ka Mela

	Mast Pawan Mein Ghula Hai Chandan !! Jai Ho !! 

	Mast Pawan Mein Ghula Hai Chandan Mausam Hai Albela

	Mela Mela Mela Maa Navratron Ka Mela

	

	Parvat Ki Maa Ghatti Per 

	Param Pavitra Matti Per

	Saje Alokik Mandir Maa

	Tu Hai Jinke Andar Maa

	Mahima Gayein Sansaar Teri

	Leela Aparampar Teri

	Shradha Se Jo Aa Jate

	Mann Vanchit Phal Pa Jate

	Kishi Bagiya Mein Phool Khila

	Kishi Ko Kul Ka Deep Mila

	Bhavana Jishki Jaishi Maa

	Leta Nehmat Vaisi Maa

	Sabh Ke Karaj Sidh Karne Ko !! Jai Ho !!

	Sabh Ke Karaj Sidh Karne Ko Khel Yeh Tune Khela

	Mela Mela Mela Maa Navratron Ka Mela

	

	Bajte Dhol Nagare Maa

	Nach Rahe Hain Sare Maa

	Sabhke Chehre Khile Hue

	Maa Se Bachche Mile Hue

	Khusiyon Mein Mann Jhul Gaye

	Jeevan Ke Dukh Bhul Gaye

	Aanand Ganga Bahti Hai 

	Lehar Lehar Se Kahti Hai

	Jo Sukh Maa Ke Charno Mein 

	Jo Ras Maa Ke Vachno Mein

	Aur Kishi Darbar Mein Na

	Sare Hi Sansaar Mein Na

	Soye Bhagya Jagane Ki Hai !! Jai Ho !!

	Soye Bhagya Jagane Ki Hai Yeh Hi Uttam Bela

	Mela Mela Mela Maa Navratron Ka Mela

	

	Apni Marzi Se Mata 

	Koi Yahan Per Na Aata

	Jinko Chithi Jati Hai

	Jinko Tu Bulati Hai

	Vo Hi Ghar Se Chalte Hain

	Tere Dwar Pahunchte Hain

	Jaishe Maa Teri Taar Hile

	Vaise Hi Sansaar Chale

	Kya Hai Teri Maya Maa

	Koi Samajh Na Paya Maa

	Mudh Mati Hum Anjane

	Teri Leela Kya Jane

	Pran Hinn Ko De Deta Hai !! Jai Ho !!

	Pran Hinn Ko De Deta Hai Jeevan Naya Navela 

	Mela Mela Mela Maa Navratron Ka Mela

	

	Mast Pawan Mein Ghula Hai Chandan !! Jai Ho !! 

	Mast Pawan Mein Ghula Hai Chandan Mausam Hai Albela

	Mela Mela Mela Maa Navratron Ka Mela

	

	Mela Mela Meri Maa Ka Mela

	Navratron Ka Mela Meri Maa Ka Mela

	Meri Maa Ka Mela Ye Navratron Ka Mela

